
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৬
দারােগর দপ্তর, ১৪১ সংখ্যা।




যথাযথ উত্তর প্রদান করিবেন। কারণ, আপনি যে কার্য্যের নিমিত্ত আগমন করিয়াছেন, সেই কার্য্য সম্পন্ন হইবার মুলই ইনি। তাহার পর মন্ত্রী মহাশয়, এবং সর্বশেষে রাজা মহাশয়।” এই বলিয়া ভগবান দাসও সেইস্থানে উপবেশন করিলেন। সেক্রেটারী বাবু দাওয়ানজী মহাশয়ের নিকট উপবেশন করিলে দাওয়ানজী মহাশয় তাহাকে কহিলেন, “আমরা আপনার সবিশেষ পরিচয় এ পর্যন্ত প্রাপ্ত হই। নাই। কেবল এইমাত্র জানিতে পারিয়াছি যে, আপনি ** রাজ্যের একজন প্রধান কর্মচারী। যদি আত্মপরিচয় প্রদানে আপনার কোন প্রকার প্রতিবন্ধকতা না থাকে, তাহা হইলে আমাদিগের মনোবাঞ্ছা পূর্ণ করিলে সবিশেষ সুখী হইব।”

 বাবু। আমার বাসস্থান ঢাকা জেলার অন্তর্গত * * গ্রামে। কিন্তু বহুদিবস হইতে রাজ-সরকারে কর্ম করিতেছি, এই নিমিত্ত এখন সেইস্থানেই একরূপ বাসস্থান হইয়াছে।

 দাওয়ান। রাজ-সরকারে আপনি কি কার্য্যে নিযুক্ত আছেন?

 বাবু। আমি রাজার এসিষ্টেণ্ট সেক্রেটারী। রাজ্যের প্রায় সমস্ত কার্যের উপর আমায় লক্ষ্য রাখিতে হয়।

 দাওয়ান। আপনার উপর আর কয়জন কর্মচারী আছেন? বাবু। একজন। সেক্রেটারী আমার উর্দ্ধতন-কর্মচারী।

 দাওয়ান। যাহা হউক, মহাশয় একজন বড়লোক। মহাশয়ের সহিত অদ্য বিশেষরূপে পরিচয় হওয়ায় যে কি পর্যন্ত আনন্দিত হইলাম, তাহা বলিতে পারি না। যে

				 এই পাতা শেষ সম্পাদিত হয়েছে ১৫:৩৫টার সময়, ১২ এপ্রিল ২০২৩ তারিখে।

